
Equipo de Dinamizacion Lingiiistica do IES Ribeira do Louro ’..‘!;—:‘? Ano 2017

“O teatro € revelacion de realidades, provocacion para pensar e experiencia estética” (Maximino Queizdn)

Nova tempada teatral no IES Ribeira do Louro

Comedia e drama ateigados de
valores sobre os que reflexionar

Cartel anunciador da peza teatral Queixumes indios, de Petra-Jesiis Blanco, baseada na carta de Noah Seattle ao Presidente de EEUU.

Mais un ano, o grupo de teatro do instituto, coordinado polo Equipo de Dinamizacién Lingtiistica, da conta, a través des-
tes Cadernos de Teatro, das tultimas representacions levadas a cabo polo noso alumnado. Foron tres obras as que leva-
mos & escena na ultima tempada e permitironnos cavilar sobre cuestidns tan relevantes como a proteccion da natureza,
a praga da violencia machista ou a excesiva importancia que lle damos 4s nosas cousas materiais.

A avelaifia, unha historia na que se
aborda a violencia machista

O extraordinario dramaturgo ourensdn Milldn Picouto agasallounos con esta breve peza teatral que incluiu no

seu libro Asteroides. O autor sitda a sia obra nun territorio da América precolombina, hai mdis de cincocentos

anos, para falarnos de algo que dramaticamente segue a acontecer aqui e agora, a violencia de xénero.

FICHA TECNICA E ARTISTICA

Elenco de actores e actrices (por orde de intervencion):

Imaxe dun intre da representacion d’ A avelaiiia.
En escena a Muller (Noelia Pérez) e o Home (Daniel Otero).

TEXTO

A AVELAINA,
de Millan Picouto

(Perii incaico. Unha cabana).

ESCENA I
(Un home e unha muller cun

neno no colo)

O HOME: Deus, xa estd o sol enri-
ba da montaiia! Co corazén partido
en dous me vou. O inca Huaina
Cdpac necesitame e ao reclamarme,
arrancame de ti. Despideme, muller.
Asi me vou amandote como hei vol-

ver amandote.

A MULLER: O amor € un delicado
fio azul que en canto nos enlaza fai
celestes. Quen mata o amor despo-
sase co inferno. Adeus, meu home;
coidate e regresa. Asi como te vas
de min con pena aqui me encontra-
ras co teu recordo.

O HOME: A deusa Pachamama
sabe ben que sempre parto a pesar
meu.

A MULLER: E eu seino, por iso
rezo, en canto estds ausente

ao deus que fixo o ceo e mais a
terra.

O HOME: Adeus, meu fillo. Sé con
tia nai, e que teu pai axifia volva

vervos. (Sae)

AMULLER: Supremo Deus que no
confin do mundo de arxila nos for-
maches e, formados, dixeches: "Ti
sé home, ti muller". A nosa vida
busca a nosa dita, e a nosa dita vaise
como vén. Gardanos sans e a salvo
e sen perigo e perduremos en amor

e en paz.

ESCENA II
(O mesmo lugar. A muller, fiando, o

neno, desperto no leito)

A MULLER: Durme, que € noite.
O NENO: Cando vén papa?
A MULLER: Meu pequechifio!
Faltan varias ldas.
O NENO: Cantas, mama?
A MULLER: Estin nos teus dedi-
fios. Céntaas.
O NENO: Non sei contar.
A MULLER: Meu pequechifio!
(Entra unha avelaiiia e ponse a
revoar arredor do candil. A muller
canta).
A MULLER:
Meus ollos choran por verte,
meu corazon por amarte,
meus pés por ir onda ti,
meus brazos por abrazarte.

Presentadora .................. PAULA CARNEIRO (1° ESO-C)
O home ....ovovereereenann. DANIEL OTERO (3°ESO-A)
Amuller ......coooovreennnnn. NOELIA PEREZ (4°ESO-A)
O neno (VOZ) ceveeveeeeen.. MILAGROS PEREZ (4°ESO-A)
COTO.coveveereeereereen. AROA ALONSO (1° ESO-B),

ANDREA M. ESTEVEZ (1° ESO-B)

Musica ..o -Inicio (“O céndor pasa”, interpretado por
J.M. Ramos cunha frauta de pan, instru
mento utilizado xa no Imperio Inca)
-Intermedios (Danza dos pobos orixinarios
americanos)

Atrezzo (avelaifia).. Alumnado de 1° FPB-Servizos Comerciais:
Carolina Borja, Alba Jiménez, Joel Lorenzo,
Jhoanna Carolina Marqués, Borja Pregal

(Coordinacién: Lidia Blanco)

Vestiario ...... Don Disfraz, Disfrazzes e familias dos estudantes

(Coordinacion: Virxinia Calvifio)

Coordinacion ................. Delio Garcia

(Deixa de fiar)

A fe que si, meu amigo!
O NENO: Mamd, que ¢ iso que da
voltas xunto a ti?
A MULLER: Ouh!, é 0 meu amigo
carifioso. Vén a facerme compaiiia.
Durme.

ESCENA IIT

(O mesmo lugar. O neno estd
xogando sentado no chan. Entra o
home)
O HOME: (erguendo e abrazando o
neno) Meu neno!... Onde vai
mama?
O NENO: Na fonte.
O HOME: Chegou papd; abrazame
outra vez... Como o pasastes, meu
carrapucheiro?
O NENO: Mamd lavdbame e vesti-

ame...

O HOME: E...?

O NENO: Logo mamd ddbame o
almorzo...

O HOME: E...?

O NENO: Logo mama fa por auga...
O HOME: E...?

O NENO: Logo cosia, e era
noite, e fiaba, e vifia o seu
amigo.

O HOME: O seu amigo?

O NENO: O amigo carifioso de
mamd. Vifia a facerlle compaiiia

ds noites.
O HOME: Onde dixeches que
ela vai?

O NENO: Na fonte.

home)

(Sae o

(Segue na pdx. 4)

A obra sitiiase no Perii incaico. Unha familia

O titulo, A avelaifa, fai refencia a esas bolboretas
debe separarse temporalmente.

A alumna Paula Carneiro presenta a obra do
que se ven pola noite revoando arredor dunha luz.

dramaturgo ourensdn Milldn Picouto Igrexas.

O Home (Daniel Otero) despidese da Muller —

S, P . A muller debe afrontar soa durante un tempo - expre ‘e ici e tra-
(Noelia Pérez). E explicasenos a razon: o empera- et do{'eu o A v0n do Nenofoip A‘ Muller expresa os seus desexos de felzcz'dade, que tra
dor Huaina Cdpac reclamou os servizos do home. e ‘1 Ml N Péres .\{carirerzte se yan 1ie1 ﬁzlsrif{dos. nosa vida busca a nosa

interpretaaa por Milagros rerez. dita, e a nosa dita vaise como vén. Gdrdanos sans e a salvo e sen
perigo, e que entre nds perdure o amor e mais a paz” .

Pasan os meses e por fin chega o Home,
que non atopa a muller na casa nese intre.

Unha avelaiiia chega ao fogar e a Muller alivia a A curiosidade do fillo pregunta: “Que iso que dd

soidade coas sias ensofiacions. “Resistimos por-  voltas?” E a nai responde con toda a inocencia do
que sofiamos”, que diria Cunqueiro. mundo: “E o meu amigo cariiioso, vén facerme I qrq Ir

|

o

compania .

.

O home non quixo saber mdis. Cegado polos ciiimes,

O pai interroga o neno polo que fixeran nese vai buscar a siia muller d fonte, para cometer o crime.
tempo e este responde, entre outras cousas, que
pola noite viiia “o amigo carifioso de mamd”

A MULLER: A onde é que me levas?
O HOME: Camiiio do barranco.
O home € un claro exemplo da mentalidade machista que
se permite actuar como se a muller fose un obxecto mdis
da siia propiedade, co que poder facer o que lle pete
(mentalidade tristemente exemplificada na expresion:

3 - ~, A, O 0 7 “« . .~
S0, ao final, cando compr ende‘o malentendido, Mateina porque era mifia”).
0 home bota as mans d cabeza.

A peza remata, coma nas obras cldsicas, coa voz
do coro: Aroa Alonso (d esquerda) e Andrea M.
Estévez (d dereita): “Non é un conto. Pasou”.

EGITNRATTLE A% NGIECS

ESCENA 1V
(Camifio da fonte. A muller vén
cun cantaro, o home encéntraa).

A MULLER: (Pousa o cdntaro e
corre a abrazalo) Por fin!

O HOME: Por fin, muller.

A MULLER: Viches o neno?

O HOME: Vin.

A MULLER: Que alegria!

O HOME: Moita, moita, si.

A MULLER: Anos me parece-
ron, que non meses!

O HOME: Parecerian.

A MULLER: Mais xa estds aqui.

O HOME: Xa estou aqui...
Rezaches polos dous?

A MULLER: Nunca me esquezo.

O HOME: Entén vai serche

facil rezar agora, unha vez

madis, por ti.

A MULLER: Por min, meu
home?

O HOME: Deixa ai o céntaro.
Ven tras de min.

A MULLER: A onde é que me
levas?

O HOME: Camino do barranco,

tras de min. (Saen)

ESCENA V
(Na cabana. O home, caviloso;
o neno, desperto no leito)
O HOME: Durme, que é noite.
O NENO: Cando vén mama?
A MULLER: Non sei se a vol-
veremos a ver, neno.
O NENO: Por que, papd?
O HOME: Porque quedou ala.
O NENO: E ti non podes ir bus-
cala?

| AN -

Velaqui a totalidade de actores e actrices que participaron na funcion.

A dereita, o dramaturgo ourensdn Milldn Picouto.

A avelaiiia pertence ao seu libro Asteroides. Ciclo de Marte, publicado no ano

2007, supuxo a cuarta entrega da edicién completa da sia obra dramadtica,
unha obra chea de forza, esplendor verbal e significacion.

O HOME: Non. (Canta)

Escura € a noite, escura.
Trouxese para min sono!
Mais non acouga o meu peito
e ladra de angustia estreito,
can ruin sen paz e sen dono.
(Entra unha avelaiiia e ponse a

revoar arredor do candil)

O NENO: Papd, ese é o amigo
de mamad!

O HOME: Que dis?

O NENO: Ese é o amigo de
mamd, que vifia sempre pola

noite.
O HOME: Deus!

HOMES E MULLERES:

Non € un conto: pasou
nos tempos de Huaina Cdpac.
Tan sé a Musa o recorda;
quedou escrito na auga.

Os ollos choran e choran
e o corazén, a chorar,
porque o que pasa € un rio
que xa non volve do mar.
(Saen)

Cae o pano

LEMBRANDO A NOAH SEALTH,

por Euloxio Reinoso

Tendo ainda recente a posta na escena da
obra Queixumes indios, baseada no discurso
que pronunciou o xefe da tribo suquamish
Noah Sealth en resposta 4 oferta do presi-
dente dos EEUU, daquela Franklin Pierce,
para lle mercar as terras onde vivian, situa-
das ao noroeste do continente, onde hoxe é o
estado de Washington, volvo lela tendo claro
que € un manifesto de gran vixencia.

O discurso do xefe indio (xaneiro do
1854) publicado 33 anos despois polo Seatle
Sunday Star a partir das notas que recollera
o Dr. Henry Smith, debe facernos reflexio-
nar acerca da sensatez e premonicién das
sdas verbas.

Hai que recordar que existen varias ver-
siéns do devandito discurso pero podense
tirar conclusiéns comuns a todas elas.

Alguns dos aspectos que considero des-
tacados a tal fin son:

-A interrelacién entre a terra e o home.
O ser humano € parte da natureza e non pode
vivir sen ela. Non obstante, toma todo e non
devolve nada (““A terra non pertence o home,
¢ o home o que pertence 4 terra”)

-A terra como espazo no que se desen-

volve a vida. E, polo tanto, algo a protexer
(“O que lle fagamos a terra facémonolo a
nds “

-A explotacién dos recursos naturais
dun xeito indiscriminado e irracional, cando
son limitados e finitos (“ O seu apetito -0
dos homes brancos- devorard a terra deixan-
do atrds s6 un deserto”)

-A defensa dos animais como seres
cos que compartir a terra (“Que serfa do
home sen os animais? Se todos fosen exter-
minados, o home tamén morreria dunha
grande soidade espiritual” )

-A idea de ter uns principios e valo-
res transmitidos polos ancestros (“Para nds
as cinzas dos nosos devanceiros son sagra-
das”. “Ensinen os seus fillos que a terra é a
nosa nai”. Cada arume de pifieiro, cada gran
de area, cada pinga de orballo... € sagrada na
memoria e pasado do meu pobo”).

-A mentalidade do colectivo (“Como
pode pertencer a alguén o que é de todos?
Non s6 dos homes, tamén dos demais seres
vivos”).

-O pensamento nas xeracions futuras
coincide cun final profético (“Onde estd o
bosque? Destruido. ;Onde estd a aguia?
Desapareceu. Rematou a vida e escomenzou
a supervivencia.”)

Esta é a unica fotografia que se conserva do xefe
Seattle (ou Seathl, Seathl ou See-ahth, que transcri-
ben o orixinal en idioma lushootseed ['si?a:A]).

Foi tomada en 1860, cando tifia 80 anos.

Queixumes indios, de Petra-Jestis Blanco: dramatizacion da célebre carta do xefe indio Seattle ao Presidente de EEUU

Os indios americanos transmitennos
poeticamente a sia cosmovision ecoloxista

A

r'. L

oy

Dijas formas de concibir o planeta no que vivimos, a dos indios e a dos occidentais. Para os primeiros a Terra € sagrada, é unha nai que nos dd

todo e os seres humanos somos s6 unha das sias criaturas, polo que os animais podemos consideralos os nosos irmdns. Para os segundos, é sim-
plemente algo que se explota e que se merca e vende, sen pensar nas consecuencias. Os seres humanos convertémonos nunha praga.

O estado de Washington, ao noroeste dos Estados Unidos,
foi ata o século XIX a patria dos suquamish e duwamish. Estas
eras unhas comunidades indias que vivian na sida terra en har-

monia coa natureza. Pois ben, en 1854 o presidente de Estados

Unidos enviou unha oferta ao seu lider, o indio Noah Seattle,

para lles mercar o seu territorio, e a cambio prometialles crear

unha pequena reserva na que poderian vivir. Ao xefe indio non

lle quedaba mdis remedio que aceptar, xa que do contrario o
seu pobo serfa exterminado nunha guerra. Pero o xefe Seattle,

TEXTO
Queixumes indios,
de Petra-Jesus Blanco

CADRO 1
No escenario, aparece o PRESI-
DENTE dos Estados Unidos.
Nunha beira ondea a bandeira e na
sia mesa, o presidente traballa. Ao
seu caron, noutra mesa, un XENE-
RAL.

XENERAL.- Sr. Presidente: os
nosos soldados estin dando un
exemplo de coraxe e bravura. Nada
os detén para conquerir terras aos
indios salvaxes.

PRESIDENTE: Moi ben, pero a
nosa idea non € a de tirarlles pola
forza as sdas terras aos indios,
sendn "civilizalos" e transmitirlles a
cultura e mais a relixion "verdadei-
ra".

XENERAL- Os indios, que levan
séculos coas suas falsas crenzas,
non estdn dispostos a aceptar a nosa
sabedoria.

(Chaman 4 porta)

PRESIDENTE.- Adiante.
SECRETARIO.- (Entrando e sau-

do que se dicia que era un extraordinario orador, respondeu

cunha carta que ainda hoxe podemos admirar pola sabedoria

que destila e a forza da sia mensaxe ecoloxista.

A mestra e escritora sevillana Petra-Jests Blanco Rubio

preparou no ano 1996 unha teatralizacién desa célebre carta co

titulo de Lamento indio, estreada nese ano nun centro educati-

vo de Bilbao, e o noso grupo de teatro fixo unha versién para

o galego que chamamos Queixumes indios.

dando.) Sefor Presidente: o
Director Xeral da Compaiiia do
Ferrocarril desexa falarlle.
PRESIDENTE .- Ben. Faino pasar.
DIRECTOR .- (Moi inquedo, tiran-
do o chapeu.) Sefior Presidente...
PRESIDENTE.- ;Sefior Director
Xeneral...!

DIRECTOR -- ... Sefior Presidente...
PRESIDENTE.- Pode sentar.
Acougue. Estd vostede moi excita-
do.

DIRECTOR.- Non hei de estalo?
Co seu permiso. (Séntase.) Unha
tribo de indios salvaxes asaltou o
tren e matou a todos os viaxeiros.
PRESIDENTE.- Outra vez?
XENERAL .-iNon ¢ posible!
DIRECTOR .- Outra vez. Foi posi-
ble.

XENERAL.- Pero non estaba no
seu posto o Capitdn Smith co seu
rexemento?

DIRECTOR .- Estaba. Todos morre-
ron: desde o capitdn ata o ultimo
soldado. Morreron como heroes.
PRESIDENTE .- E o terceiro asalto
neste mes. Asi non podemos conti-
nuar. Haberd que suprimir o ferro-
carril.

DIRECTOR .- Pero que di, sefior
Presidente? O ferrocarril € a base da

nosa economia, do noso futuro.
Como, se non, imos enlazar o Leste
e o Oeste dos Estados Unidos? Por
onde se vai transportar a riqueza da
costa do Pacifico 4s cidades do
Atlantico?

PRESIDENTE .- (Sorrindo.) ... Polo
ar, se cadra.

DIRECTOR .- Non perde vostede o
bo humor, sefior Presidente. Non
seria mala cousa iso de encher o ceo
de globos que voasen tan alto que
non os alcanzasen as frechas dos
indios.

XENERAL.- ... E dende onde os
soldados puidesen dar no albo sen
arriscar a sua vida.

DIRECTOR .- Non se trata de matar
nin de morrer, Presidente. Os
comerciantes gaflamos, desde a
antigiiidade, todas as nosas batallas
sen derramar unha soa pinga de san-
gue. E cuestién de estratexia.
PRESIDENTE.- Cal € a vosa estra-
texia?

DIRECTOR .- Comprar o inimigo.
PRESIDENTE.- Comprar os
indios?... Con difieiro? Eles non
valoran o difeiro.

DIRECTOR .- Pero valoran a terra e
o ar... Ten por ai un mapa?
XENERAL.- Si, aqui, encol da

mesa.

DIRECTOR.- Vexamos. (Os tres
achéganse d mesa e o xeneral des-
prega un mapa que ten ali dobra-
do.) A ver se me oriento...
PRESIDENTE.- Aqui estamos. Isto
¢ Washington. Por aqui chegamos
construindo o ferrocarril.
DIRECTOR .- Exactamente neste
punto ocorreu o desastre do outro
dia.

XENERAL.- E o territorio dos
suquamish. Son moi salvaxes.
DIRECTOR .- Moi valentes, quere-
rd vostede dicir. Non facifan madis
que defender o seu territorio.
XENERAL.- Estin acurralados.
Eles sabeno.

DIRECTOR .- Efectivamente. Xa
matou bastantes suquamish o exér-
cito. (Ao Presidente) A vostede non
lle interesa matalos. Non quererd
pasar 4 Historia como o Presidente
que eliminou definitivamente os
indios.

XENERAL.- O exército mata en
defensa dos colonos...
DIRECTOR.- ... que edifican os
seus ranchos en territorio indio.
PRESIDENTE.- Ten vostede algu-
nha solucion?

(Segue na pdx. 6)

DIRECTOR -- Si. (Perante o mapa.)
Un pouco ao norte do territorio
suquamish atépase un val vizoso,
maior ainda ca o seu.
Poderidmoslles edificar poboados e
levarlles a nosa cultura. Co difieiro
que lles désemos polas stas terras
poderian organizar a sua vida civili-
zadamente.

XENERAL.- Non lles interesa a
nosa civilizacion.

PRESIDENTE.- Xeneral: deberia-
mos transmitirlla. Os indios apren-
derian de nés o valor do estudo, da
relixion, e, sobre todo, do traballo
que xera riqueza.

XENERAL .- Os indios non saben o
que ¢é o difieiro nin o que € o traba-
llo. Non lles interesa.
DIRECTOR.- Soberano. Cando
teflan entre as stias mans douradas
moedas de ouro e saiban que con
ese difieiro poderdn ser donos de
todos os bens deste mundo, cambia-
rén de opinion.

PRESIDENTE.- Non estou certo.
DIRECTOR .- jAil, seflor
Presidente... A especie humana € a
unica que € quen de enganar, traizo-
ar... e ata de matar por posuir rique-
zas. Os indios, ainda que salvaxes,
tamén son humanos.
PRESIDENTE.- Non me parece
mala idea. Consultarei cos meus
asesores.

(Ponse de pé e despide o DIREC-
TOR XERAL.)

A autora de Queixumes indios, Petra-
Jesiis Blanco Rubio, é unha escritora
de literatura infantil e xuvenil, e mais

unha experta no teatro de aula.
CADRO II

Ao abrirse o pano atopdmonos cun
escenario no que é protagonista a
Natureza. Ademais de drbores e
mesta vegetacion, escoitarase o
canto das aves. No medio dun claro
do bosque, sentados ritualmente, o
Gran Xefe NOAH SEATTLE, o
indio mdis ANCIAN e a FEITICEI-
RA da tribo, fuman longas cachim-
bas mentres debaten os serios pro-
blemas que incumben ao seu pobo.
Todos eles estdn vestidos con traxes
de cerimonia, adornados con cola-
res de 0so e tocados con plumas

multicolores, que chegan ata o
chan. Todos peitean longas trenzas
negras. Falan devagar e con repou-
so, ddndolle transcendencia a cada
unha das sias frases. Saben que
sobre eles recae a responsabilidade
do benestar dos suquamish).
FEITICEIRA .- O home branco acé-
sanos por todas partes.

XEFE NOAH SEATTLE.- Queren
cruzar o noso territorio con vias de
ferro para que pase sobre elas a gran
serpe fumegante que chaman ferro-
carril.

ANCIAN - O ferrocarril asusta os
cervos e mata os bufalos.

XEFE.- Por iso 0s nosos guerreiros
impiden ao Home Branco que avan-
ce o seu camiflo de ferro.
FEITICEIRA.- Ainda que os gue-
rreiros  suquamish son valentes e
avezados, os homes brancos son
madis poderosos.

ANCIAN - Tefien armas de lume e
poden destruir unha aldea en pou-
cos minutos.

XEFE.- N6s s6 posuimos frechas...
ANCIAN - ... que antes soamente
utilizabamos para cazar e agora
necesitamos para defendernos.
FEITICEIRA.- A nosa tribo non
ama a guerra.

XEFE.- A guerra s6 produce morte
e destrucion.

(Muisica. Os tres personaxes deté-
flense a meditar na sia conversa
cando se oen os tambores da tribo
enviando unha mensaxe.)

XEFE.- Escoitade: os tambores
anuncian que temos visitantes.
(Escoitan, de novo, os tres, con gran
interese.)

FEITICEIRA .- Xa chega o mensa-
Xeiro.

MENSAXEIRO .- O Presidente das
Facianas Pdlidas, que estd en
Washington, enviavos unha carta.
(Entrégalle a carta ao XEFE.)
XEFE.- Quen a trouxo?
MENSAXEIRO.- Unha comisién
de soldados, ao mando dun Capitan.
ANCIAN - Onde quedaron?
MENSAXEIRO.- Na entrada do
poboado.

(O XEFE le a carta sen que o0s xes-
tos da sia cara indiquen ningin
sentimento. Miisica.)

XEFE.- O Presidente do Home
Branco, que estd en Washington, di
que quere comprar a nosa terra.
FEITICEIRA e ANCIAN.- Que
quere comprar a nosa terra!

XEFE.- Envianos igualmente pala-
bras de boa vontade.
FEITICEIRA - E moi xentil pola
sia banda.

ANCIAN .- Nés sabemos perfecta-
mente que el non ten case necesida-
de da nosa amizade.
FEITICEIRA .- El € poderoso e sabe
que nos pode destruir.

XEFE.- Iso non impide que nds
examinemos o seu ofrecemento.
Porque sabemos que, se non acce-
demos a venderlle o que quere, o
Home Branco pode vir cos seus
fusis e tomar as nosas terras pola
forza.

Soldado

Coordinacion e adaptacién do texto

FICHA TECNICA E ARTISTICA

Elenco (por orde de intervencion):

Presentadora ................... ANA RODRIGUEZ (1° ESO-B)
Xeneral ......ooeeeevieeecnne PILAR IGLESIAS (1°ESO-A)
Presidente dos EEUU ..... GALIA MARBAN (1° ESO-C)

Secretario ..........cceeueeee JESSICA ALONSO (1° ESO-B)

Director Xeral da Compaiifa dos Camifios de Ferro .... ANIA MARINO (1°-A)

Feiticeira ..........cccoeeuenenee. SHEILA LORENZO (1°ESO-C)

Xefe Noah Seattle .......... ANTONIO ANGEL GARCIA (1°ESO-A)
Mensaxeiro ..................... MIRIAM VILA (1°ESO-C)

Indias danzantes ............. SHEILA LORENZO, MIRIAM VILA,

ANIA MARINO, GALIA MARBAN

Capitdn .....ccocovvieieiinnns CLAUDIA VIDAL (1° ESO-A)

JESSICA ALONSO (1° ESO-B)

IMlsica ......... - Inicio e intermedios: O derradeiro dos mohicanos, de Vangelis.

- Danzas primeira e terceira: “Who let the dogs out”, dos Black

Lodge Singers.

- Danza segunda: musica nativa americana recollida por David

Lewis Luong.

- Danza cuarta: “Darling, Don't Cry”, de Buffy Sainte-Marie

Coreografia (danzas indias) ......... Victor Garcia

Atrezzo (Ltipi) w.oovevveverenveeeeniennenene Alumnado de 1° FPB - Servizos Comerciais:

Carolina Borja, Alba Jiménez, Joel Lorenzo,

Jhoanna Carolina Marqués, Borja Pregal

(Coordinacion: Lidia Blanco)

VEStIario ......coovveeveevieeiiieeeennens Don Disfraz, Disfrazzes, familias dos estudantes

(Coordinacion: Virxinia Calvifio)

.......................... Delio Garcia

(Ao  MENSAXEIRO.) Preparade
unha tenda para o mensaxeiro do
Home Branco que esta vez prefire
parlamentar a matar.
Manda tocar os tambores para que
se retina todo o pobo.
(Sae 0 MENSAXEIRO. Os NOTA-
BLES  quédanse meditando.
Miisica.)

O Consello do Pobo
A tribo enteira vai facer a sia
entrada no escenario bailando ao
ritmo dunha pegadiza melodia.
Logo de dar un par de voltas ao
ritmo da muisica, os habitantes da
tribo séntanse no escenario con
gran solemnidade. O XEFE érgue-
se.
XEFE.- O Gran Xefe de
Washington envianos unha carta
para dicirnos que quere mercar a
nosa terra.
-Como se pode mercar ou vender o
firmamento, nin ainda a calor da
Terra? Se nés non somos donos do

frescor do ar nin do escintileo das
augas, como nolo poden eles mer-
car? Cada anaco desta terra € sagra-
do para o0 noso pobo: cada folla de
pifieiro, cada gran de area nas
praias, cada pinga de orballo nas
escuras fragas, cada outeiro e ata o
son de cada insecto € sagrado na
memoria e no pasado da nosa xente.
A savia que circula polas veas das
drbores leva consigo as memorias
dos peles vermellas.

(Un grupo destdcase dos demais e,
danzando, dd unha volta ao redor.)
A Terra
ANCIAN.- Os mortos do home
branco esquecen o seu pais de orixe
cando emprenden os seus paseos
entre as estrelas; en troques, 0s
nosos mortos nunca poden esquecer
esta bondadosa terra, xa que € a nai
dos peles vermellas. Nds somos
parte da terra e a terra é parte de

noés.

(Segue na pdx. 8)

Presentacion das caracteristicas e significado da ~ Na primeira escena traslddasenos ao despacho do Presidente Incorpdrase d conversa o DA"’ ector Xeral da Compaiiia
obra, por parte da alumna Ana Rodriguez. dos EEUU en Washington. A esquerda da imaxe, o Xeneral ‘_103 Camifios de Ferro (Anla Marifio), que acaba de
(Pilar Iglesias) fdlalle ao Presidente (Galia Marbdn). informar doutro ataque indio a un tren.

Para resolver a situacion manéxanse dias opcions: exterminio total dos
indios ou ben que acepten vender as siias terras orixinarias, ofrecéndolles
en troques unha “reserva” onde poderian vivir.

A seguinte escena desenvolvese no poboado dos suquamish, moi preocupados pola
sia supervivencia e desconcertados pola brutalidade do home branco coa natureza.
“Vin miles de biifalos apodrecendo sobre as pradeiras, mortos a tiros polo home
branco dende un tren en marcha”, dille Noah Seattle (Antonio Angel Garcia) d
Feiticeira (Sheila Lorenzo).

Unha Mensaxeira india (Miriam Vila) entrega unha carta ao Xefe Seattle
que lle acaban de dar uns enviados do presidente que estd en Washington.

A comunidade india non dd creto ao que o home branco pretende: mercar as
suas terras sagradas: “Como se pode mercar ou vender o firmamento,
nin ainda a calor da Terra?”

Se queres ver a pelicula das obras
representadas, entra en Youtube
e escribe Retrincos Teatrais 2017

Accede & paxina web do noso

Instituto e poderas ver estes

O profesor Victor Garcia preparou tres coreografias musicais para a obra, C a d ernos d e Te atro a to d a Cor

usando como base miisica nativa americana.

FEITICEIRA: As flores recenden-
tes son as nosas irmas; o cervo, o
cabalo, a grande aguia: estes son os
nosos irmans.

POBO.- Os montes esgrevios, 0s
hidmidos lameiros, a calor do corpo
do cabalo e mais o ser humano,
todos pertencemos 4 mesma fami-
lia.

(Miisica. Danza. Acabada a danza,
fala o XEFE.)

XEFE .- Facede vir aos mensaxeiros
do Home Branco.

(Saen un par de indios e regresan
coa expedicion de parlamentarios.)
Quen € o voso xefe?

CAPITAN - Eu, o Capitin White.
XEFE.- Capitdn: o meu pobo estivo
considerando a vosa pretension e
pensa que, cando o gran Xefe que
estd en Washington nos di que quere
comprar a nosa terra, pide demasia-
do.

CAPITAN - O Presidente divos que
vos reservard un lugar onde vos
poderedes vivir confortablemente
entre os nosos. El serd o voso pai e
vés seredes os seus fillos.

XEFE.- Sendo asi, nés examinare-
mos 0 voso ofrecemento de mercar
a nosa terra. Pero non serd doado
porque ela é sagrada para nos.
Sentddevos mentres nds delibera-
mos.

(O CAPITAN e 0s SOLDADOS sén-
tanse no extremo libre do escenario.
O POBO danza ao redor dos
NOTABLES, que deliberan.)

A auga

FEITICEIRA .- A auga limpa que
corre nos rios e regatos, non € soa-
mente auga, senén que tamén repre-
senta o sangue dos nosos devancei-
ros. Se lles vendemos a terra, deben
lembrar que € sagrada e que cada
reflexo fantasmagérico na auga
cristalina dos lagos conta os sucesos
e memorias das vidas das nosas
xentes.

O XEFE.- (Aos SOLDADOS.) : O
murmurio da auga € a voz do pai de
meu pai; os rios son 0s nosos
irmdns e apagan a nosa sede; son
portadores das nosas canoas e ali-
mentan os nosos fillos. Se lles ven-
demos as nosas terras, vostedes
deben lembrar e ensinarlles aos seus
fillos que os rios son 0s nosos
irmdns e tamén o son seus, e polo
tanto, deben tratalos coa mesma
dozura coa que se trata un irman.
ANCIAN. Sabemos que o home
branco non comprende o noso xeito
de vivir. El non sabe distinguir entre
un anaco de terra e outro, xa que é

un estrafio
que chega
de noite e
toma da
terra o que
precisa.
Trata a sia
nai, a terra,
e ao seu
irman, o fir-
mamento,
c o m o

obxectos

Portada do texto orixinal da
que s€ MEI- ,hrg que nés manexamos.

can, se explotan e se venden como
ovellas ou contas de cores. O seu
apetito devorard a terra deixando
atrds s6 un deserto. Non sei, pero o
noso xeito de vida € diferente ao de
vostedes. Ver as sdas cidades apena
os ollos do pel vermella. Mais qui-
zais sexa porque o pel vermella é un
salvaxe e non comprende ren.

CAPITAN.- O home de faciana
pélida tamén ama a auga, e sente o
seu aloumifio cando cae nos campos
ermos durante a Primavera.
Construimos muifios para aprovei-
tar a sda forza, diques para evitar as

sda alma coa vida que sostén. Se
lles vendemos a nosa terra, vostedes
deben conservala como cousa 4
parte e sagrada, como un lugar onde
ata o home branco poida saborear o
vento recendente polas flores dos
campos.
Os animais

ANCIAN - Se decidimos aceptar,
eu poria unha condicién: o home
branco debe tratar os animais, de
agora en diante, coma aos seus
irmdns. Eu son un salvaxe e non
comprendo outra lei. Vin miles de
biifalos apodrecendo sobre as pra-

inundacions, canles para regar as
nosas colleitas e pontes de pedra
s6lida para comunicarnos coas per-
soas que viven alén do rio. N6s ensi-
naridmosvos a domesticar a auga.
XEFE.- Non existe un lugar tran-
quilo nas cidades do home branco,
nin hai sitio onde escoitar como se
abren as follas das drbores na pri-
mavera ou como alean os insectos.
O barullo s6 parece insultar os
nosos oidos. E, despois de todo,
para que serve a vida se o home non
pode escoitar os didlogos das ras 4
beira dun estanque. Son un pel ver-
mella e nada entendo. N6s quere-
mos mellor o suave fungar do vento
sobre a superficie dunha lagoa, asi
coma o recendo dese mesmo vento
purificado pola choiva do mediodia.
O ar ten un valor inestimable para o
pel vermella, xa que todos os seres
comparten un mesmo alento: a
besta, a drbore, 0 home, todos respi-
ramos o mesmo ar. O home branco
non parece consciente do ar que res-
pira

CAPITAN .- O home branco ensina-
ravos a utilizar o vento para moer o
trigo, para inchar as velas dos bar-
coS que atravesan o mar e para tocar
belas melodias.

FEITICEIRA .- Se nés vendemos a
nosa terra, deberedes lembrar que o
ar nos € inestimable, que comparte a

O profesor Victor Garcia, experto en misica e danza, leva ocupdndose das coreografias
musicais dende que comezou a funcionar o grupo de teatro no noso institito. Aqui o vemos
no centro da imaxe coas catro alumnas que participaron nas danzas de Queixumes indios;
de esquerda a dereita: Galia Marbdn, Ania Marifio, Miriam Vila e Sheila Lorenzo.

deiras, mortos a tiros polo home
branco dende un tren en marcha,
abandonados ali polo home branco,
que os abateu co fusil pola fiestra

JLART WT ELEETLE

v |
£

Disco do grupo Black Lodge Singers,
dirixido por Kenny Scabby Bata, da
nacion dos Pés Negros. Para unha das
danzas de Queixumes indios utilizamos
muisica deste grupo.

dun tren en marcha. Eu son un sal-
vaxe e non comprendo como o
cabalo de ferro fumegante pode
importar mdis ca o bifalo, que nds
s6 matamos para sobrevivir.
FEITICEIRA .- Que seria do home
sen os animais? Se todos fosen
exterminados, o home tamén habia
morrer dunha gran soidade espiri-
tual, porque o que acontece aos ani-
mais tamén acontecerd ao home.
Todo vai enlazado.

(Os queixumes que se expresan a
continuacion emitiranos diferentes
actores, cada un nun ton inferior.)
-Onde estd o bosque?

-Onde estd o bosque?

-Onde estd o bosque? (Como un
eco.)

POBO -- jDesaparecido!

-Onde a aguia?

-Onde a aguia?

-Onde a aguia? (Como un eco.)
POBO .- jMarchou!

XEFE.- (Ao CAPITAN.) Cémpre
que lles ensinen aos seus fillos que
o chan que pisan son as cinzas dos
nosos avés. Ensinen aos seus fillos
que nds ensinamos 0s NOsos que a
terra € a nosa nai.Todo o que lle
ocorra 4 terra, ocorreralles aos fillos
da terra. Se os homes cospen no
chan, céspense a si mesmos.
ANCIAN. -Isto sabemos: a terra
non pertence ao home; o home per-
tence 4 terra. Isto sabemos: todo vai
enlazado, coma o sangue que une a
unha familia. Todas as cousas da
natureza estdn relacionadas
CAPITAN - Non todos os homes
brancos destriien a natureza matan-
do animais por pracer. Nds levamos
centos de anos amando e coidando
ao cabalo, que € 0 noso compafieiro
de camifio.

SOLDADOS .- Porque o domestica-
mos, como domesticamos a pomba
para que leve mensaxes, ou ao can
para que coide os nosos rabaifios. E
preparamos as colmeas das abellas
nos campos de flores, e as cortes dos
afios para que non morran de frio.

O home branco
(Adidntase un grupo e rodea aos
SOLDADOS danzando)
FEITICEIRA .-O pel vermella non
cesou de retroceder perante o home
branco, como a brétema da montafia
vai diante do sol da mafa.

POBO .- Pero serd que o vemos asi
porque somos salvaxes e non o
comprendemos?

CAPITAN - O home civilizado non
debe preocuparse nas stas cidades
do xeado vento do norte porque
dorme ao abrigo dunha casa quente
e acolledora.

SOLDADOS .- ... nin debe buscar
os rabafios de biifalos para comer
porque nas stas granxas se crian
animais cos que alimentarse, € nos
seus campos cultiva trigo que trans-
forma en pan tenro e branco.
CAPITAN - Se accededes 4 nosa
peticion, ensinarémosvos a cultivar
a terra, e os vosos fillos acudirdan a
escola, onde aprenderdn nos libros o
cofiecemento almacenado por todos
os sabios que lles precederon.
ANCIAN - Ata agora, a natureza foi
a mestra dos peles vermellas.
CAPITAN - Pero a natureza fixo
reflexionar 4 humanidade de dife-
rente xeito nos diferentes lugares e
nos diferentes tempos. Esta refle-
xi6n acumulada chdmase sabedoria.
SOLDADOS.- A Humanidade, na
sia longa traxectoria, acumulou
mdis sabedorfa que unha soa tribo.
De vOs aprenderd a amar 4
Natureza. (Segue na pdx. 10)

Os mensaxeiros do home branco son recibidos con hospitalidade. Comeza o fermoso discurso indio dirixido aos representantes do home branco:
A tenda india ou tipi foi confeccionada polo alumnado de 1° FPB-Servizos no centro, o Capitdn (Claudia Vidal); na dereita, o Soldado (Jessica Alonso).
Comerciais, baixo a supervision da profesora Lidia Blanco. “Ensinen aos seus fillos que a terra é a nosa nai” .

As danzas alternan cos didlogos nesta obra: “O home branco non comprende o noso xeito de vivir. El non sabe
distinguir entre un anaco de terra e outro, xa que € un estraiio que chega de noite e toma da terra o que precisa.
Trata a sia Nai, a Terra, como un obxecto que se merca, se explota e se vende” .

“As flores recendentes son as nosas irmds; o cervo, o
cabalo, a grande aguia: estes son os nosos irmdns” .

O Capitdn intenta defenderse: “O home branco conserva en grandes
bibliotecas toda a sabedoria que a I idade foi ac lando ao
longo da siia existencia”.

“Non existe un lugar tranquilo nas cidades do home branco, nin hai sitio onde escoitar como se abren as follas
das drbores na primavera ou como alean os insectos. O barullo so parece insultar os nosos oidos. E, despois
de todo, para que serve a vida se o home non pode escoitar os didlogos das ras d beira dun estanque” .

Seattle responde: “De pouco lle serve se ainda non aprendeu
a amar a Terra e a amar os seus semellantes” .

A obra remata cun desexo, o de que reaccionemos antes de que sexa demasiado tarde: “Todas as
tribos se necesitan e deben unirse para salvar a Terra, porque a Terra non pertence ao home,
senon que o home pertence d Terra” . Brancos e indios fuman xuntos a cachimba da paz.

Duas alumnas de 1° ESO opinan sobre

as obras vistas, a saida da estrea

“As obras que representaron os meus com-
pafieiros foron impactantes. Notdbase que
estaban moi traballadas e ensaiadas. A
maioria do publico emocionouse e viviu na
sta pel o que lle acontecia aos personaxes.
En certos momentos aos actores e actrices
notdbaselles algo nerviosos pero souberon
controlar eses medos. O decorado era unha
parte esencial da obra e seguramente tive-
ron que traballar arreo nel. O vestiario faci-
litaba que o publico entendera mellor as
obras e asi poder involucrarse mdis co per-

sonaxe interpretado. As introduciéns das
obras axudaban moito ao ptblico a com-
prender mellor o que ia acontecer de segui-
do. O tnico inconveniente que tifian as
obras era que as veces a algtin actor non se
lle entendia ben o que dicia. As obras expo-
fifan problemadticas que desgraciadamente
seguen acontecendo nestes tempos. En
Queixumes indios, as actrices interpretaron
unhas danzas e supofio que non lles resul-

taria nada doado diante de tantas persoas,

pero ainda asi fixérono moi ben. Foron
moitos meses 0s que tiveron que ensaiar as
obras e iso demostrdrono no escenario. En
xeral gustdronme todas as obras”.

Lucia Collazo Alvarez (1° ESO)

(Vén da pdxina 8)

A cachimba da paz
FEITICEIRA - E certo: o home branco conseguiu
cousas que nunca se nos ocorreron aos peles ver-
mellas.

TODOS .- Cales?
FEITICEIRA .- O pel vermella ten que erguer as
sdas tendas e buscar outro bosque cando, no que
vive, se rematou a comida, mentres que o home
branco cultiva os campos e el mesmo produce os
seus alimentos.
FEITICEIRA .- O pel vermella sente medo, anifia-
do na sta tenda, ao escoitar o ouveo do coiote
famento, mentres que o home branco ten sélidas
vivendas nas que non poden penetrar as feras.
CAPITAN - Estas vivendas e estes cultivos son os
que vos ofrece o noso Xefe que estd en
Washington a cambio do bosque que habitades.
XEFE.- Pero nés non queremos perder a nosa
identidade se aceptamos a vosa oferta.
CAPITAN - Non tedes que perdela: a convivencia
entre pobos distintos non debe servir para que un
anule ao outro senén para que ambos se
arriquezan. O home branco ainda ten moito que
aprender do pel vermella.
ANCIAN - A sabedoria non é patrimonio exclusi-
vo dunha raza, sen6n de toda a humanidade.
CAPITAN - O home branco conserva en grandes
bibliotecas toda a sabedoria que a humanidade foi
acumulando ao longo da sia existencia.
XEFE .- De pouco lle serve se ainda non aprendeu
a amar a Terra e a amar os seus semellantes.
CAPITAN - Por iso buscamos a vosa amizade:
para volver ds nosas orixes. Convosco recuper-
aremos a inocencia perdida.

XEFE .- Daquela, sentaddevos aqui connosco e

fumemos xuntos a Cachimba da Paz.

(O grupo de SOLDADOS achégase ao corro e
séntase alternado cos indios. O XEFE acende cer

“Parecéronme tres obras moi educati-
vas porque ensinan valores importan-
tes da vida. A avelaifia, por exemplo,
ademais da critica da violencia de
xénero, transmitenos o valor da con-
fianza e de que antes de facer algo
deberiase investigar o tema. E
Queixumes indios ensinanos un valor
esencial, que é que a terra non se
merca con difieiro, é dicir, moitas cou-
sas da natureza son importantisimas
para o noso futuro. En xeral, encanta-
ronme as interpretaciéns dos actores e
actrices nas tres obras. N’ A avelaifia
gustoume moito a voz que se lle asig-
nou ao neno pequeno € O COro que
fixeron duas rapazas de 1°ESO, decla-
mando & vez os seus textos. E
Animalifios agradoume moitisimo por
ser moi comica e por contar con deco-
rados imaxinativos e estupendamente
realizados”.

Ainhoa Martinez Gonzdlez (1° ESO)

E dous dos nosos actores falan
da sta experiencia

“Antes de comezar co teatro, eu era moi timido, pero
ao apuntarme, este abriume os ollos e conseguin a
mifia liberdade de expresion. No escenario custa moito
actuar, mais coa suficiente practica pédese sorprender
a todos. Ao principio quizais aos “muditos” non lles
pareza unha boa experiencia, pero se o intentan, apos-
to que lles gustara e poderan falar de novo.

A mifla obra preferida foi a de Queixumes indios, xa
que é na que mais sentimento e dramatizacién hai que
por. Eu interpretaba ao Xefe Noah Seattle na obra e o
publico verdadeiramente valorou a mifia actuacioén”.

Antonio Garcia Torres (1° ESO)

Queixumes indios, como Presidente de EEUU, e a ver-
dade é que me custou aprender os papeis. Ao principio
lia o guién e faciaseme raro escoitar iso da mifia boca,
pero en canto o profesor Delio dixo que non podiamos
ler o texto, as palabras xa safan soas da mifia boca.
Recomendaria a todo alumnado a participar.

A obra mais divertida foi Animalifios: a roupa axusta-
base perfectamente aos personaxes, os decorados eran
perfectos e toda a obra entendiase perfectamente.
Neste papel sentinme moi segura 4 hora de sair e

actuar”.

Roberto Vidal Bolaiio, un xigante do teatro galego.

emoniosamente a cachimba e, antes de pasarlla
ao CAPITAN, érguese.)

XEFE.- Entén, se nds, os peles vermellas,
vendemos a nosa terra ao home branco, s6 vos
pedimos unha cousa: amddea...

TODOS -- ... como nds a amamos...
FEITICEIRA -- ... e coidddea...

TODOS -- ... como nés a coidamos.

-Todas as tribos se necesitan.

-As tribos brancas.

-As tribos vermellas.

-As tribos de todas as cores...

TODOS -- ... tefien que facer a paz.

ANCIAN - Ningunha tribo é mdis antiga ca outra.
FEITICEIRA .- Nin madis sabia.

CAPITAN - Nin mdis poderosa.

TODOS.- Todas as tribos da Terra forman a
humanidade.

-Todas as tribos se necesitan.

-E deben unirse para salvar a Terra.

(Levdntanse todos os actores, vermellos e bran-
cos, entrelazan as sias mans e, a un tempo, din:)
TODOS .- PORQUE A TERRA NON PERTENCE
AO HOME, PERO O HOME SI PERTENCE A
TERRA.

(E, cerimoniosamente, mentres soa a musica, os
NOTABLES e o CAPITAN fuman a CACHIMBA
DA PAZ, mentres os SOLDADOS mesturados cos
indios danzan ao redor ata que cae o PANO)

Galia Marbdn Alonso (1° ESO)

ANIMALINOS
Presentadora ............... PAULA CARNEIRO
O tipo raro ................. MIRIAM VILA
21RO SHEILA LORENZO,
JESSICA ALONSO
21 SO ANTONIO A. GARCIA,
ANDRES ALVES
Presidente ................. MARIA MARBAN
A de vendas ............... PILAR IGLESIAS
O Propietario Xefe ............ MIRIAM VILA
PN 511 ANIA MARINO
O et home .......cevveeveane. ANDRES ALVES
O PeritO.....evveerrrerereererean GALIA MARBAN
IMusica ...... Inicio e intermedios (“Danza dos cabaleiros”,

ldo ballet Romeo e Xulieta, composta por Prokofiev e inter-
pretada pola Orquestra Filharménica de San Petersburgo,

dirixida por Yuri Temirkanov).

[Decorado (xardins e caracol) ....... Alumnado de 1°
IFPB - Servizos Comerciais: Carolina Borja, Alba
Jiménez, Joel Lorenzo, Jhoanna Carolina Marqués,

Borja Pregal (Coordinacién: Lidia Blanco)

[Vestiario ............. Don Disfraz, Disfrazzes e Familias
dos estudantes  (Coordinacién: Virxinia Calviio)

ICoordinacion ..........c.cccceeveeeeenenne Delio Garcia




.:% Cadernos de Teatro - 2017
IES Ribeira do Louro - Equipo de Dinamizacion Lingiiistica

Animalifios | 11

O noso alumnado leva de novo
a escena unha peza do dramatur-
go composteldn. Nesta obra, unha
comunidade de vecifios, que viven
nunha urbanizacién de chalés aca-
roados, estan tan obsesionados
coas cousas materiais (o seu
chalé, o seu xardin e unha praga
de caracois), que esquecen o mais

importante e se deshumanizan.

TEXTO (retrincos)
Animalifios,
de Roberto Vidal Bolano

O escenario estd baleiro. Acéndese
unha luz e tres personaxes aparecen
na escena. Son O TIPO RARO e O
TIPO E A TIPA NORMAIS. Din os
seus textos recitando ou cantando.

O TIPO RARO: Que somos?
O TIPO E A TIPA NORMAIS:
Propietarios!
O TIPO RARO: Para que estamos
aqui?
O TIPO E A TIPA NORMALIS: Para
adestrarnos!
O TIPO RARO: Con que sagrada
mision?
O TIPO E A TIPA NORMALIS: Para
mellor gardar do noso xardin! (...)
O TIPO RARO: Miiias donas, meus
sefiores. Moi boas noites a todos.
Teatro do Aqui vai ofrecerlles
Animalifios! Trinta e unha, ou trinta
e ddas, variaciéns improbables arre-
dor do céspede, das plantas orna-
mentais e das pragas que, ds veces,
padecen. E de como acabar con elas
para mellor gardar dos nosos e dos
vosos xardins.

VARIACION IT
O TIPO RARO: Variacion ddas.
Hai un parafso ao fondo. Nun xar-
din de adosado, de traballadifio e
coidado céspede, un home e unha
muller, envurullados nun tenro e
carifioso abrazo, a piques estdn de
alcanzar o éxtase.
Un home e unha muller abrdzanse.
ELA: (Indose nun suspiro.) Ai! Ai o
tes, meu amor, cento dezaseis
metros de paraiso! E para nés sés!
EL: Cento dezaseis metros, sen con-
tar cos trinta que temos na zona comun.
ELA: Sen contar con eses, claro. E
tan bonito!
EL: E!
ELA: Viches que ben se deron as

Representacion de Animalifios, de Roberto Vidal Bolafio

A cisma polas cousas materiais
embrutécenos e deshumanizanos

Imaxe dunha escena de Animalifios. O titulo fai referencia, por unha banda, a unha praga de cara-

cois, e pola outra, d maneira de comportarnos que temos ds veces os seres humanos.

roseiras? Son tan fermosas! Haberia
que as podar antes de que lles pasa-
se 0 tempo.

EL: Mentres ti as atendes a elas, eu
limparei de malas herbas o céspede.
ELA: Ten conta da cidtica. Ben
sabes como te pos cando che aperta.
EL: Terei.

ELA adidntase e, dunha ollada,
contempla extasiada todo o xardin.

ELA: (Suspira de novo.) Ai! Sinto
como se vifiese de facerse realidade
o mdis fermoso dos meus sofios.
EL: E asi é. Sempre quixeches ter
un xardincifio francés coma este.
ELA: Foi a ilusion de toda unha
vida de traballos e privacions.

EL: Pois af o tes! Non € o de
Versalles precisamente, pero en
canto rematemos de pagar a hipote-
ca, serd noso.

ELA: E acabaremos algunha vez?
EL: As hipotecas acdbanse de pagar
cando menos o pensas.

ELA: Quedou precioso, non si?
Notase que estd feito con amor.
EL: E con moi bo gusto.

ELA: E con moi bo gusto, si, sefior.
E todo grazas a ti.

EL: Eu o mdis que fixen foi seguir
as tdas instruciéns. A creadora de
tanta beleza fuches ti.

ELA: Eu e a nai natureza. Sen ela
nada disto terfa sido posible.

EL: Es feliz, meu caravel?

ELA: Mdis do que nunca pensei que
se puidese chegar a ser! (Ollando
unha vez mdis para o xardin.) E tan
fermoso!

EL: E! Non si?

ELA: E!

O TIPO RARO: Volven mirar para
o xardin e de stpeto ...

ELA ceiba un berro espantoso e
bota as mans 4 cabeza abraiada polo

que semella ver nunha das moitas
plantas do xardin.
VARIACION IV
A DITOSA PRAGA
Un deles estd observando unha planta.
O TIPO RARO: Variacion catro. A
ditosa praga.
Un tipo e unha tipa observan unha planta.

O PRESIDENTE: Caracois?

A DE VENDAS: Caracois! Ve ese
regueiro noxento? E baba de cara-
col. Saen pola noite. De ai que non
os vexamos. Malia o seu aspecto
amable e toda esa literatura indixes-
ta que se ten vertido arredor seu,
son dunha voracidade extrema.
Féra de catro ou cinco especies que
son carnivoras, a maioria son fitofa-
gos. O que quere dicir que se ali-
mentan exclusivamente de vexetais.

O PRESIDENTE: Deus Santo! Ou
facemos algo ou acabarannos cos
xardins nun santiamén.

A DE VENDAS: Glufosinato de amonio.
O PRESIDENTE: Que?

A DE VENDAS: A ortodoxia di que
o mellor para acabar con eles € sair
pola noite con lanternas e ilos
collendo un a un, pero eu sostefio
que é moito mdis eficaz o glufosi-
nato de amonio.

O PRESIDENTE: Nin falar. Os pes-
ticidas entraflan moitos riscos.

A DE VENDAS: O glufosinato non
¢é sintético, € un produto absoluta-
mente natural. Foi illado por pri-
meira vez en cultivos recollidos no
bosque tropical do Camertin.

O PRESIDENTE: Ten que haber
outro xeito menos traumatico de se
librar deles. Son fonte de alimento
para os paxaros.

A DE VENDAS: Haberd que esco-
Iler: ou os paxaros ou o xardin.

O PRESIDENTE: (Collendo un
caracol.) E curioso!, din que estdn

moi bos e, mesmo, hai lugares en
que os cultivan e outros en que se
aledarfan de ter unha praga coma a
que temos noés.

A DE VENDAS: Aqui dannos noxo!

O PRESIDENTE: Aqui dannos
noxo cousas que noutros lugares
aprecian moito.

A DE VENDAS: E apreciamos cou-
sas que a outros anoxan.

O PRESIDENTE: Por exemplo?

A DE VENDAS: A hipocrisia. Mire
para o seu pé...Onde o ten pousado?
O PRESIDENTE: No chan.

A DE VENDAS: Sabe cantos seres
vivos pode haber debaixo dese pé?

O PRESIDENTE: Non.

A DE VENDAS: Uns cinco mil.
Cantos cre que vefien de morrer ao
pousar vostede o pé ai? Cantos cre
que morren cada vez que o move?

ROBERTO
VIDAL BOLANO

ORRAS COMIMLETAS

Edicions Positivas publicou a
obra completa do autor

(El move o pé instintivamente de
sitio.) Acaba de cepillar uns tres
mil. E asf cada vez que d4 un paso,
tanto sobre herba coma sobre o
enlousado dun camifio ou dunha
calzada calquera.

(Segue na pdx.12)

Non cre que € absurdo que lle
importen unha ducia de caracolifios,
s6 porque os ve, cando non lle
importan cinco mil vermes sé por-
que son microscopicos? Canta vida
pensa que quita cada vez que pon a
andar a lavadora ou o lavalouzas?
O PRESIDENTE: A que lava na
casa € a mifia muller.

A DE VENDAS: As veces hai que
acabar co secundario para salvagar-
dar o que importa. Unha boa dose
de glufosinato ...

O PRESIDENTE: Para a mifa
muller?

A DE VENDAS: Non, para os cara-
cois. Ese € o tnico xeito de acabar
con eles, antes de que eles acaben
con nos.

O PRESIDENTE: Pensei que s6
atacaban os xardins, pero ... tamén
corremos perigo nds?

A DE VENDAS: E qué somos nés
sen xardins? Glufosinato de amo-
nio. Pofiereillo a moi bo prezo, por
tratarse da urbanizacion. (Escurece)

O TIPO RARO: Que somos?
O TIPO E A TIPA NORMAIS:
Propietarios!
O TIPO RARO: Para que estamos
aqui?
O TIPO E A TIPA NORMALIS: Para
adestrarnos!
O TIPO RARO: Con que sagrada
mision?
O TIPO E A TIPA NORMAIS: Para
mellor gardar do noso xardin!
Escurece.
VARIACION XVII
OS MILITARES
(De précticas)

O TIPO RARO: Variacién dezasete:
os militares.

O PROPIETARIO XEFE:
Deberemos desprendernos dunha
chea de sentimentalismos e asumir
como naturais certas cuestions non
sempre agradables. Teremos que ser
como cirurxidns dispostos a cortar
polo san para evitar males maiores.
Estamos dispostos?

ELES: Estamos!

O PROPIETARIO XEFE: Habera
que illar o xardin completamente.
Cegalo co que sexa. Impedir por
todos os medios que entren as plan-
tas dos xardins vecifios, poden ser
portadoras de pragas ou de xermes.
Hai decisions que, por moito que
doian, é necesario tomar, se non
queremos vernos na necesidade de
ter que tomar logo decisiéns moito
madis dolorosas.

ELA: Moito madis dolorosas, sefior?
O PROPIETARIO XEFE: Moito
mais dolorosas, sefiora.

ELA: Como queimalo todo con
abrasivos?

O PROPIETARIO XEFE: Quen
sabe! A informacién é fundamental.
Como € posible que a esta altura
ainda non saibamos a quen temos
de vecifios?

EL: E importante?

O PROPIETARIO XEFE: Talvez.
Nunca se sabe. Hai pragas que xor-
den por causas naturais, outras son
inducidas ou chegan a través dos

xardins das urbanizaciéns vecifias.
Ainda que o certo € que tanto os
dunha coma os doutra estdn esplen-
dorosos.
ELA: Ese céidallo un xardineiro. E
o outro c6idano eles mesmos. Tefien
mans de santo! Os sdbados ds sete
da maifd xa estdn af, ddlle que délle
coa tesoira, cos maquinuchos.
Botan toda a fin de semana traba-
1lando nel. E, claro, asi o tefien!
O PROPIETARIO XEFE: Haberia
que saber mdis cousas. Con esas
non hai suficiente.
EL: E como espera que as descubra-
mos?
O PROPIETARIO XEFE: Falando
con quen as saiba. Ten que haber
mdis dunha latricas na urbaniza-
cién. Serfa a primeira da que se
tivese noticia que non contase cun
medio de informacién asi. Quero
sabelo todo. A que se dedican, para
quen traballan. Todo, absolutamen-
te todo.  (Escurece). (...)
O TIPO RARO: Que somos?
O TIPO E A TIPA NORMAIS:
Propietarios!
O TIPO RARO: Para que estamos
aqui?
O TIPO E A TIPA NORMAIS: Para
adestrarnos!
O TIPO RARO: Con que sagrada
mision?
O TIPO E A TIPA NORMAIS: Para
mellor gardar do noso xardin!
Escurece.
VARIACION XXII

A CHAMADA
O TIPO RARO: Variacién vinte e
ddas: a chamada.
A FILLA: Non collas, ha ser algin
pelma.
O SEU HOME: E se ¢ tia nai? Onte
estaba moi mal.
A FILLA: Esté ben, colle, pero se é
ela, dille que a chamarei logo.
O SEU HOME: E !
AFILLA: E, que?
O SEU HOME: Que ¢ a tiia santa nai.
A FILLA: Non te metas con ela!
Unha cousa € que o faga eu e outra
que o fagas ti. (Collendo o teléfo-
no.) Que queres, mama? Agora
mesmo estou moi ocupada. Non te
preocupes. Non ha ser nada. Se ves
que che sobe de corenta, métete na
ducha, coa auga mornifa, e se ainda
asi non che baixa ... Ben, ben, non
te pofias nerviosa ... vese que che
repetiu o ataque ... chama ao cero
sesenta e un e que te leven por
urxencias. Iremos en canto poida-
mos, mamd, pero agora mesmo
estamos sulfatando. Si, mama, com-
préndoo, pero compréndeme ti a
min, tefio o xardin cheo de caracois.
Tefio que colgar, mamd. Chama en
canto chegues ao hospital. Adeus.
O SEU HOME: Pisalle algo?
A FILLA: O de sempre. Reuma.
O SEU HOME: Non sabia que a
reuma dese febre.
AFILLA: A dela, si. De feito existe
un tipo de febre que se chama asf,
febre reumatica.
O SEU HOME: Esa é unha febre
que produce reuma, non unha
reuma que produce febre.

A FILLA: Quérelo deixar xa? E
mifia nai, non? Ela nunca abandona-
ria a perruqueria antes de que a
rematasen de peitear se ti ou eu esti-
vésemos morrendo. Asi que aqui
ninguén vai deixar de sulfatar por
moito que a ela lle repetise o ataque.
Sulfata! (Escurece).

VARIACION XXV
PRACTICAS
(Outra vez os militares)

O TIPO RARO: Variacién vinte e
cinco: outra vez os militares.

O PERITO: (...) Acabar coa praga
non é o problema. Poderiamos
rematar con ela nun santiamén. O
problema € erradicala, evitar que
poida repetirse. Poderiamos pillar
outra en canto nos librdsemos desta
e nos confidsemos. Hai que ir ao
celme da cuestion. Ali é onde de
verdade se cocen estas agresions,
estas traxedias modernas. Hai que
gardarse delas a diario, permanente-
mente, sen cuartel, sen tregua.
Veiia! Ao labor: que somos?

ELES: Propietarios.

O PERITO: Para que estamos aqui?
ELES: Para adestrarnos.

O PERITO: Para que sagrada
misién?

ELES: Para mellor gardar do noso
xardin!

O PERITO: Que perigos o amea-
zan?

ELES: Todos!

O PERITO: Como nos enfrontare-
mos a eles?

ELES: Sen lles dar cuartel!

O PERITO: Para conseguir que
obxectivos?

ELES: Para eliminar as malas her-
bas, acabar coas enfermidades, as
pragas e as envexas.

O PERITO: De cantos tipos de
armas imos dispofier para ese labor?
ELES: De tres, fundamentalmente.
O PERITO: A saber?

ELES: As naturais, as mecdnicas e
as quimicas.

O PERITO: Cales son as naturais?
ELES: A mangueira, as tesoiras de
podar, a aixada, a pa e o angazo.

O PERITO: Cales as mecédnicas?
ELES: Os motocultores, os tracto-
res, os remolques, as motoserras, as
perfiladoras e as segadoras.

O PERITO: E cales as quimicas?
ELES: Os pesticidas e os funxici-
das.

O PERITO: Cal € a arma funda-
mental para a sda aplicacion?
ELES: A mochila de fumigar.

O PERITO: De quen depende a efi-
cacia da nosa misién?

ELES: De nés!

O PERITO: Dicide comigo.
(Cantando.) Para gardar do teu xardin!
ELES: Para gardar do teu xardin!

Escditase ladrar un can ao lonxe.

O PROPIETARIO XEFE: E de
alguén desta urbanizacién?

ELA: Quen?

O PROPIETARIO XEFE: Ese can
que ladra ao lonxe.

EL: Non. E desa de en fronte.

O PROPIETARIO XEFE: Téiieno
encadeado ou anda ceibo?

ELA: Anda ceibo.

O PROPIETARIO XEFE: Vén por
aqui?

ELA: As veces.

O PROPIETARIO XEFE: Mal
asunto. Isto complicase a cada
pouco.

ELA: E un can moi mansifio, non
1le fai mal a ninguén.

O PROPIETARIO XEFE: Por
favor, seflora. Non insulte a mifia
intelixencia. Os cans, moi ao seu
pesar ou ao dos seus donos, son
coma cabalos de Troia. Cada un
deles é quen de transportar dun xar-
din a outro larvas ou fungos abon-
dos como para acabar con todo o
verde da urbanizacion.

ELA: Que haberia que facer?

O PROPIETARIO XEFE: O que
haxa que facer, farase! (Escurece)
()

O TIPO RARO: Que somos?

O TIPO E A TIPA NORMAIS:
Propietarios!

O TIPO RARO: Para que estamos
aqui?

O TIPO E A TIPA NORMALIS: Para
adestrarnos!

O TIPO RARO: Con que sagrada
mision?

O TIPO E A TIPA NORMALIS: Para
mellor gardar do noso xardin!
Escurece.

VARIACION XXVI
UNHA VOZ AO LONXE
(Danos colaterais)

O TIPO RARO: Variacion sexta:

danos colaterais.
VOZ AO LONXE: Desgraciados!
Fillos de puta!
EL: Pobre home. Querialle tanto a
ese can!
ELA: Como se pode ser tan cabrén?
O PROPIETARIO XEFE: Quen ten
un can hoxe en dia sabe que, cedo
ou tarde, isto pode acabar por pasarlle.
EL: Non teria algo que ver no asunto?
O PROPIETARIO XEFE: Ese sin-
gular € un tanto comenenciudo, non
cre? Ainda habendo un autor mate-
rial, esa pregunta pode non ter res-
posta. Quen € o responsable dunha
execucion, quen a ordena ou quen a
executa? Escurece.
VARIACION VII
PUNTO E A PARTE
(Aqui todo medra demasiado)
O TIPO RARO: Variacién tltima:
punto e 4 parte. Aqui todo medra
demasiado.
EL: Pensaches algunha vez qué
seria de todos nds se non tivésemos
esta praga de caracois?
ELA: Pois, francamente, non.
EL: Non o penses.
ELA: Por que?
EL: Non o penses.
Pausa longa.
EL: Que vos dixen? Aqui todo
medra mdis do debido.
ELA: En realidade, sexamos since-
ros, o mellor que lles poderia pasar
aos nosos xardins € que os cegasen
con cemento.
EL: E se hai algin sentimental por
ai adiante, que vaia e o pinte de
verde.

Escurece e cae o pano.

A alumna Lucia Collazo  Paula Carneiro sublifia a temdtica A obra dbrese cunha idilica escena de amor. El “Non € o de Versalles, pero en

presenta a sexta tempada de Animalifios. (Antonio A. Garcia) e Ela (Sheila Lorenzo) estdn entu- canto rematemos de pagar a
. . . . . I P . . L, s

teatral do noso instituto. siasmados co seu chalé e mais o seu xardin francés. hipoteca, serd noso” .

Pero enton comezan os problemas: unha praga de c¢
ameaza os xardins de toda a urbanizacion de chalés acaroados.

Desdtase enton a histeria colectiva e a re ;
A siia propiedade significa a consecucion da siia mdxima aspiracion nesta vida: propietaria. Como unha ladaifia de aires castrenses,
_ oy . 2 _Mdic ., e e P . . . .
Es feliz, meu caravel?, -Mdis do que nunca pensei que se puidese chegar a ser”. os vecifios repiteno como autématas.

Comezan as medidas extremas. A esquerda, A de vendas (Pilar Iglesias), representante dunha O Presidente da comunidade (Maria Marbdn), ao principio resistese:
empresa de pesticidas, ofrece os seus toxicos produtos, ainda que camufldndoos como naturais. “Os pesticidas entrafian moitos riscos”, pero logo déixase convencer.

A esquerda, A de
é rotunda:
Deixémonos  de
hipocrisias. Canta
vida pensa que quita
cada vez que pon a
andar a lavadora ou
o lavalouz As
veces hai que aca-
bar co secundario
para salvagardar o
que importa” .
A dereita, os veciiios
revisan o resto de
medidas a tomar.

A esquerda, o Perito (Galia Marbdn) tomalles a leccion aos veciiios e pregunta: “De cantos p P 3 — - P «

q . P 1( ~ ) b o p ; L i 8 . 3 O Propietario Xefe (Miriam Vila) estd disposto a todo: “O que haxa que facer, faras
tipos de armas imos dispoiier para acabar coa praga?” Parece que algiins perderon a razon. . . ) o
7 P P prag 9 suns p ainda que iso acarrexe “danos colaterais” .

A loucura continiia: unha veciiia (Ania Marifio) recibe unha chamada de auxilio
da siia propia nai, pero ignoraa: “Iremos en canto poidamos, mamd,
pero agora mesmo estamos sulfatando” .

O comparieiro parece desconcertado, pero ela aclaralle: “Aqui ninguén vai deixar de
sulfatar por moito que a ela lle repetise o ataque. Sulfata!”

Ela (Jessica Alonso) tamén estd de

Continiian os “danos colaterais” : acaba de aparecer morto un can, Supos- Os mdis sensatos deciden por fin a esta tolemia. A esquerda,
acordo. “E se hai algiin sentimental por

tamente porque “os cans son coma cabalos de Troia. Cada un deles é quen El (Andrés Alves) pousa no chan a mdquina de sulfatar.
de transportar dun xardin a outro larvas ou fungos abondos como para  «Sexamos sinceros, o mellor que lles poderia pasar aos nosos ai adiante, que vaia e o pinte de verde” .
acabar con todo o verde da urbanizacion” . Algiins piden explicacions. xardins é que os cegasen con cemento”

Os actores e actrices que representaron esta obra de Roberto Vidal Bolario savidan ao publico. Un reto para o alumnado de 1° ESO superado con éxito.

Raquel Castro, profesora do IES Ribeira do Louro, directora teatral e escritora

“O teatro € unha ferramenta imprescindible no ensino”

Pedimoslle a profesora do
Departamento de Lingua
Galega e Literatura
Raquel Castro que nos
fale da sta dilatada expe-
riencia no eido teatral:

“A mifla relacién co teatro
nace ald polo ano 1999 cando
unha compafieira mais eu crea-
mos a Asociacién Teatral de
Alxén coa finalidade de achegar
o espectaculo teatral 4 xente da
parroquia de Alxén. Asi mesmo,
creamos un grupo de teatro que

e no canto dun grupo xurdiron
dous, un de adultos e outro de
nenos e nenas. A mifla funcién
na Asociacion foi e segue sendo a
de dirixir a obra de teatro anual
para adultos. Nun principio
tamén dirixia o teatro infantil,
mais a medida que te fas “vella”,
vaste cargando de obrigas e
agora, para 0s nenos e nenas, tan
s6 escribo as pezas.

A Asociacion, ademais de pre-
parar a montaxe das obras, ten
que organizar un festival de tea-
tro anual, coincidindo sempre
coa fin de semana posterior ao
dia das Letras galegas, este ano
seran as nosas XVIII Xornadas de
teatro. Estas xornadas comezan
o venres cun grupo de teatro
convidado, amador ou profesio-
nal, seguen o sdbado coa gran
estrea, tanto da obra infantil,
coma da obra de adultos, e o

B |
o ICENE
i:-.:,_;' As terapias

As terapias da doutora Ledicia,
unha tenra peza teatral de
Raquel Castro, ideal para repre-
sentar nas aulas.

A nosa profesora Raquel Castro con algtins dos estudantes do grupo de teatro deste curso.
deberia preparar unha obra con Este ano estd dirixindo A vendedora de palabras, unha fermosa obra da que é ademais autora
cardcter anual. A cousa tivo éxito

domingo é o dia dedicado aos
mais pequenos e para iso conta-
mos coa actuacién dun grupo
profesional de teatro infantil.
Polo noso festival xa pasaron
personalidades tan importantes
no panorama da actualidade tea-
tral galega coma Cdndido Pazé e
grupos coma Codia e Miolo, Ce
Orquestra
Tarabelos Teatro.

Pantasma ou

Nos primeiros anos fixemos

adaptacions de obras coma as
seguintes: Os vellos non deben
namorarse, de Castelao; Se o sei
non volvo, de Varela Buxan; A
festa da malla, de Antén Vilar
Ponte; O enfermo imaxinario, de
Moliere; O achado do Castro, de
Manuel Ntuifiez Singala, e un
longo etc... Mais, co paso dos
anos, fase facendo cada vez madis
dificil atopar obras nas que hou-
bese o mesmo numero de perso-

naxes ca de actores e actrices cos
que contaba o grupo, e foi af
onde comezou a mifia andaina
coma dramaturga. Escribia e sigo
a escribir obras en funcién das
persoas que estan interesadas en
actuar na tempada, os ensaios
van dende setembro ata maio.
Polo de agora, penso que xa
debo levar unhas seis obras escri-
tas para adultos e unhas doce
para nenos e nenas. As obras de
adultos son, pddese dicir, costu-
mistas, ao estilo Varela Buxdn,
un teatro que gusta no rural,
mais sen caer en topicos e sem-
pre coa defensa do idioma gale-
go. Para min o teatro ten que
gustar ao publico ao que vai des-
tinado e, sen caer no adoutrina-
mento, ensinar de forma sutil,
pois mentres te ris, tamén apren-
des.

O publico do Grupo de Teatro
ATA SEMPRE, que asi se chama
o grupo da Asociacién, é un
publico que vén ao teatro a rir, a
desconectar durante a hora e
media que dura a funcién.

(Segue na pdx. 16)

Cando oimos falar de teatro
imaxindmonos, se non SOmos
actores, actrices ou profesionais
da escena, sentados nunha buta-
ca esperando a que se abra o
pano e nos ofrezan un especté-
culo en directo, que nos faga
sentir. Ser publico é parte funda-
mental nun espectaculo teatral.
O publico infantil, afortunada-
mente, ten a dia de hoxe a opor-
tunidade de gozar dun teatro de
calidade na nosa terra, posto que
contamos con moi bos profesio-
nais tanto escribindo pezas de
teatro para nenos e nenas coma
interpretandoas. Cada vez son
mais, tamén, as pezas que xogan
co publico e buscan a sda inte-
raccién na obra que se estd a
desenvolver. Porén, todas elas
son pezas destinadas ao publico
infantil, pero feito por actores
adultos.

Mais tamén é importante
que o publico infantil suba ao
escenario. Son moitos os cole-
xios e institutos que xa traballan

O TEATRO NA ESCOLA

o teatro nas aulas, onde nenos e
nenas pasan de ser espectadores
a ser actores e actrices, especia-
listas en decorados, vestiario,
son... O teatro como ferramenta
na aprendizaxe é mesmo materia
curricular en moitos centros edu-
cativos. Co teatro imos traballar
a memoria, a expresiéon oral e
corporal, a comprensién de tex-
tos, a psicoloxia, aprendendo a
meternos na pel doutro, interio-
rizando emocions e, por suposto,
traballaremos a lingua, a nosa
lingua, porque os “nosos actores
e actrices” fardn seus discursos
en galego, que van comprender e
expresar. Apréndese mdis 1éxico
e gramatica, a colocacion do pro-
nome atono, pofiamos por caso,
ensaiando unha obra de teatro,
que memorizando listaxes de
vocabulario ou chapando as
regras de colocaciéon do prono-
me, para cuspilas nun exame e
logo resetear.

Mais, o teatro segue a ser un
xénero menor e habitualmente

ddse na tdltima unidade do curso
-asi acostuma aparecer nos libros
de texto- e de forma tedrica, per-
dendo con isto toda a riqueza
que nos pode  aportar.
Atopamonos, ademais, co pro-
blema da falla de textos teatrais
para as etapas de primaria e
secundaria. Son moitos os profe-
sionais do ensino en secundaria
que levan traballando anos coa
exitosa obra O achado do castro
de Manuel Nuflez Singala. En
primaria, moitas veces, 0s textos
son creaciéns dos propios docen-
tes ou adaptacidns de obras que
foron saindo dos premios
Estornela de teatro, que convo-
caba bianualmente a Fundacién
Xosé Neira Vilas.

Seria bo que puxésemos o
nariz vermello do gran Roberto
Vidal Bolafio e fixésemos nosas
as stas palabras “ o teatro sé é
tal cando é un feito compartido”

Raquel Castro Martinez
(Departamento de Lingua Galega e
Literatura)

Dez razons para crer no teatro

O teatro, xunto 4 narracion, lirica e didac-
tica, comparte a palabra para crear arte. A dis-
tincién, cos seus compaiieiros de viaxe, esta
no paso, inmediato e preciso, da escrita 4 ora-
lidade. Nace, e esa é a sta identidade, para
ser representado.

Refirese, agora, a tese da defensa do seu
uso en ambitos docentes, concretada, na
exposicion do decalogo persoal, que segue:

1.Facilita a aprendizaxe significativa.

2. Colabora na adquisicién e difusién cultural.
3. Exercita a memoria.

4. Elimina medos escénicos.

5. Amplia a sociabilidade.

6. Permite o crecemento persoal, tanto na
practica dunha nova experiencia, como no
reforzamento da autoconfianza. Notamos que
o teatro nos divirte aos actuantes, e entretén

7. Incorpora a empatia na sdia practica. O
actor representa a outros, métese no corpo e
mente de distintas tipoloxias e afonda na
adquisicién, e respecto, de novas condutas.

8. Cohesiona grupalmente. Fai necesaria a
sincronizaciéon de todo, na conxuncién simul-
tdnea das partes. Precisa que a direccidn, a
actuacién, vestiario, escenografia, ilumina-
cién, son... se alfen. £ imprescindible que os
tempos e o espazo vaian unidos, cunha caden-
cia de maquinaria perfecta.

9. Consolida héabitos saudables. Non hai
actuacion sen disciplina, entrenamento, refle-
xién, compromiso (a ausencia dun participan-
te deixa unha fenda irreparable).

10. Axuda, como constituinte dun colectivo, a
agrandalo, posto que todo traballo ben feito
recibe o incentivo do aplauso da comunidade,
a quen vai dirixido.

Grupo de teatro inaugural no noso centro, nunha
imaxe de hai sete anos. O primeiro retrinco teatral
representado por parte dos nosos estudantes foi O
rei Lear, de William Shakespeare.

En conclusién, empreguemos o teatro como
ferramenta cotid e defendamos o seu uso, na
nosa practica docente. Subide o pano.

Julio César Abalde Garcia,

(Departamento de Lingua Casteld e Literatura)

ao espectador.

O Departamento de Inglés non esquece a poesia como método de aprendizaxe

Co gallo de achegar ao alumnado & figura do dramaturgo universal William Shakespeare, a profesora do

Departamento de Lingua Inglesa, Olga Lalin, en colaboracién co Departamento de Musica, levou a cabo unha fer-
mosa experiencia durante a semana do libro do curso pasado. O proxecto consistiu na elaboracién de mini-libros con
citas extraidas da sua obra e da interpretacién da alumna Lucia Samoelle do Soneto n® 29 "When, in disgrace with
fortune and men s eyes" acompafiada por Pablo Lemos ao piano.

No ano 2011 Ramdn Gutiérrez publi-
cou a traducion ao galego dos 154
sonetos de Shakespeare, obra cimeira
da literatura universal.

(Vén da pdxina 15)

Cando detras do pano oio
como se ri o publico sintome
satisfeita, igual que cando escoi-
to “os meus actores e actrices”
repetindo frases das mifias obras
que lles resultaron divertidas.

Nunca pensei en publicar as
obras que escribia, o meu era un
grupo de teatro amador e as
obras eran efémeras coma o acto
teatral en si. Mais cando escribin
unha obra infantil para o grupo
de teatro do CEP Carlos Casares,
que daquela dirixia meu irman,
non houbo o numero suficiente
de nenos e nenas para preparar a
obra escrita e quedou no caixén
do meu escritorio ata que vin
publicadas as bases do Concurso
de Teatro Estornela, que convo-
caba a Fundacién Xosé Neira
Vilas. Saquei ent6n a obra, que
por suposto era inédita, requisito

para poder presentala, e gafiei o
premio de Honra. Foi no ano
2014 e nunca esquecerei a cha-
mada de Don Xosé comunicdn-
dome o veredicto do xurado. A
obra chamébase As terapias da
Doutora Ledicia e publicouma a
editorial Galaxia no ano 2016.

Anteriormente publiquei
outras ddas obras teatrais, A
vendedora de palabras e A meiga
e o emperador, na coleccién
Pinguela de Ediciéns Fervenza.
Este ano saen duas obras mais na
mesma coleccién, A carapuchifia
non quere ir de vermello e A prin-
cesa e o labrego.

E verdade que publicar as
obras dbreche camifios, vieiros
novos que te dan a coflecer,
mais, ainda cando non publica-
ba, eu sempre escribin e dirixin
grupos teatrais nos centros de
ensino onde estiven destinada.

No IES de Nigran dirixin e adap-
tei unha versién dramatizada de
Memorias dun neno labrego; no
IES A Sangrifia de A Guarda diri-
xin A princesa e o labrego, e este
ano A vendedora de palabras
neste mesmo instituto!!!

Un instituto onde se vén tra-
ballando o teatro dende hai anos
da man do profesor Delio que,
coma tantos outros docentes do
ensino galego, imparten aulas de
teatro de balde, sinxelamente
porque son conscientes do valor
do teatro na formacién do alum-
nado.

Antes dicia que para min o
teatro é un acto efémero e con
isto refirome a que nunca hai
unha funcién, ainda que sexa da
mesma obra, que sexa igual ca
outra. O teatro, a diferenza do
cinema, é un acto para vivir en
directo e no momento, por iso é

que son bastante contraria a que
se graven as actuacions teatrais.
Nunca me gustou que os pais e
nais que viflan ver as obras de
seus fillos estivesen grava que te
grava coa camara ou co moébil. O
teatro ten que verse cos ollos e
non a través dunha camara, para
que poidamos meternos na pel
do actor ou actriz e sentir o que
el sente e ver o que el ve.

Hoxe temos profesionais do
teatro saidos da ESAD, mais
cando Delio mais eu estudamos,
non habia escola das Artes
Escénicas en Galiza e fomos for-
mandonos de xeito autodidacta
para poder traballar un eido que
nos atraia. Lémbrome lendo,
para formarme, a Gavin Bolton,
Anne Bogart, Manuel Vieites,
Manuel Lorenzo ou toda a obra
de Roberto Vidal Bolafio”.

Conversamos con Inma Loépez Silva, profesora de Teoria Teatral na ESAD e escritora

“O que mais me gusta do teatro € a experiencia
da liberdade creativa que nel se respira”

NOELIA PEREZ REY (1° BACH.)

Durante este curso, tivemos
a sorte de que visitase o noso ins-
tituto a escritora Inma Lépez
Silva, autora de novelas como
Aqueles dias en que eramos malas
ou Concubinas, entre outras.
Pero ademais de dedicarse a
narrativa, Inma Lépez Silva
tamén ten unha estreita relacién
co mundo do teatro, xa que é cri-
tica teatral e traballa como pro-
fesora de Teorfa Teatral na
Escola  Superior de Arte
Dramatica de Vigo (ESAD); polo
que dende o grupo de teatro do
instituto,
oportunidade unica, para facer-
lle unha entrevista e que nos
falase sobre a sda visién do tea-

aproveitamos esta

tro.

-Como descubriches o mundo do
teatro? Foi no instituto nun
grupo de teatro coma o noso ou
foi nalgtn outro lugar?

-Moi boa pregunta. Creo que se
tivese que dicir o momento no
que comecei a interesarme polo
teatro, dirfa que foi no colexio,
cando tifia arredor dos trece
anos e nos levaron aos meus

compafieiros e a min
ao teatro. Anos des-
pois, na universida-
de, metinme mdis a
fondo neste mundo.

-Existe alglin texto
teatral que te marca-
ra especialmente?

-Un non, hai varios.
Por exemplo, océrre-
seme Caligula ou
Hamlet.

-Que é o0 que mais che
gusta do mundo tea-
tral?

-O que mais me

gusta do teatro é,
sobre todo, a expe-
riencia da liberdade
creativa que se respira neste
mundo, xa que é onde mais se
admite esta liberdade.

-Que pensas dos estudos teatrais
que se ofrecen actualmente en
Galicia?

-Que os mellores son os da
Escola  Superior de Arte
Dramadtica! Ainda que hai esco-
las privadas neste eido, as mello-

res son as publicas, xa que nelas

se recibe unha mellor formacién.

-Algunha recomendacién para
facer no grupo de teatro do insti-
tuto?

-Eu creo que unha boa opcién
poderia ser A Piragua de
Candido Pazd, ou tamén, Final
de Pelicula de Gustavo Pernas.
Tamén poderia estar ben, repre-
sentar unha traducién ao galego
de calquera das obras de Kane,

A cabeza do Dragén

O 27 de febreiro a compafiia
Produciéns Teatrais Excéntricas,
baixo a direccién de Quico
Cadaval, estreaba en Santiago de
Compostela A cabeza do dragon,
obra do autor vilagarcian Ramén
Maria del Valle-Inclan. Tratase
dunha representacién moi espe-
rada, pois ata este ano, en que
expiraron os dereitos de autor
para que os textos de Valle-
Inclan pertenzan ao dominio
publico, os seus herdeiros non
autorizaron a traducion dos tex-
tos & nosa lingua.

A farsa infantil publicada no
ano 1914 dentro da obra
Retdbulo de marionetas para a
educacién de principes é un texto
ambicioso que Quico Cadaval
adaptou maxistralmente para
todo tipo de publico, ainda que a

hora e media de duracién con-
vértena nunha obra orientada
aos espectadores adolescentes e
adultos.

A cabeza do Dragén é unha
peza na cal un elenco de sete
actores e actrices (Ivan Marcos,
Patricia Vazquez, Maria Costas,
Josito Porto, Yelena Molina e
Marcos Orsi), xunto co propio
Cadaval, nos trasladan ao reino
de Micomicén, en que o principe
Verdemar coa axuda dunha
espada maéxica acaba co dragén
que aterroriza os seus habitantes
e, como recompensa, obtén a
man da infantifia Brancaflor. Ao
longo da obra resulta impecable
o vestiario, a iluminacién, o
acompafiamento musical, a
posta en escena, dende o comezo
ata o final, que malia servirse
dunha escenografia low cost con-

segue trasladar o espectador ao
mundo do esperpento valleincla-
nesco e arrincarlle o sorriso en
repetidas ocasidéns. Desta peza
coémpre destacar a plasticidade, a
presenza indirecta dun teatro de
monicreques e a volta 4s didas-
calias metateatrais da man do
director teatral, quen consegue,
entre o absurdo e o ridiculo,
achegarnos a esta satira politica
e social.

Esperemos que a partir de agora
poidamos ver moitas das obras
de Valle-Inclan levadas a escena;
polo momento teremos que espe-
rar un mes para desfrutar do
Martes de Carnaval, da man do
Centro Dramatico Galego.

De seguro que o inmenso
talento das compaifiias teatrais
galegas saberd pofler sobre os
escenarios o esperpento vallein-

Inma L. Silva, d esquerda da imaxe, durante un encontro no noso instituto co alumando de
1° Bacharelato, para falar do seu libro Aqueles dias en que eramos malas, publicado por Galaxia.

que son moi boas para represen-
tar entre grupos pequenos de
alumnos.

-Finalmente, que lle dirfas a
alguén que quere estudar teatro?

-Que persiga o seu soflo, xa que
é un traballo moi gratificante,
ainda que
falando, non estd moi ben remu-

economicamente

nerado.

Cartel da obra de Valle-Incldn,
dirixida por Quico Cadaval.

clanesco coa profesionalidade e
calidade que, desta volta, o fixo
Quico Cadaval
Produciéns Teatrais Excéntricas.

xunto con

Raquel Rodriguez Parada

(Departamento de Lingua Galega e
Literatura)



Entrevistamos a Irene Moreira, directora da Sala Ingrdvida, no Porrifio

“O piblico do Porriiio esta respondendo
moi ben a nosa programacion teatral”

RITA LAFUENTE BERMEJO /
ANA LEDO ROMERO / SARA
PARAMOS ALONSO (2° BACH.)

-Que é Ingravida?

-Un “espazo de gravitacién”.
Alberga unha escola de teatro, que
se desenvolve de luns a xoves, e
mais unha sala teatral, que progra-
ma funciéns venres e sdbado.
Ademais, os domingos convértese
en cinema.

Por outra banda, para nés funciona
como oficina da nosa compaiiia
Xerpo e como espazo de laborato-
rio. Aqui polas mafids non estd aber-
to ao publico e nds ensaiamos e pre-
paramos 0s nosos proxectos.

-Cando se creou?
-Agora, a finais de marzo, cumpri-
mos tres anos.

-Dentro da escola de teatro exis-
ten diferentes grupos por idades?
-Si, a partir dos 5 anos: de 5 a 9, de
10a13,ede 13 a 17. Despois temos
1°,2° e 3° de interpretacion.

-Cales son os prezos para participar?

-A cota vai dende os 20€ para os
mdis pequenos, ata 30€. Pero hai
un grupo que é de balde, xa que nés
facemos teatro comunitario: cando
rematas aqui a tda formacién, se
queres seguir facendo teatro, fas
teatro comunitario, que son os que
montan a serie teatral.

-Podes contarnos cal é a tda for-
macién?

-Son licenciada en Arte Dramatica,
na especialidade de Direccién de
escena e Dramaturxia. Formeime en
Mailaga e despois vin para aqui.
Actualmente, 4 parte de rexentar
este espazo, son profesora na Escola
Superior de Arte Dramdtica de
Galicia (ESAD), que estd en Navia.

-Que obras levades representado
ata o momento?

-Na escola, moitisimas. Ademais,
nés xa tifiamos unha escola antes, o
que pasa € que non era sala de tea-
tro. De cada curso teatral, como
escola, saen sobre 6 ou 7 montaxes
porque cada grupo saca a sia mon-
taxe.

E dende o punto de vista da pro-
gramacioén, pois imaxinddevos...,
porque ndés programamos todas as
fines de semana unha peza de teatro
e pechamos s6 en Nadal, festival de
Cans, Entroido, Semana Santa e verén.

-Que lle recomendas a unha per-
soa que estd indecisa e ten medo
de anotarse a esta actividade?
-Que probe, na vida hai que probalo
todo.

-Pensas que asistir a unha activi-
dade como o teatro axudaria a
persoas que son madis introverti-
das a relacionarse cos demais

na sua vida cotia?

-Claro que o penso. Eu son timida,
ainda que non o pareza, o que pasa
¢é que me adiquei ao que me adiquei
e non me quedou outra. Pero si, os
timidos e as timidas en teatro sem-
pre se descobren. E unha marabilla
sacalos ao escenario porque de
repente sacan todo isto que tefien
dentro, que foron acumulando, e as
escenas quedan moi ben.

-Cales pensas que son as vantaxes
do teatro?

-Eu coido que a maiorfa da xente,
despois da adolescencia, pincha nas
entrevistas persoais. A comunica-
cién directa, se non estds habituada
a tela, é complexa. E cada vez mais,
xa que toda a nosa comunicacion é
virtual. Eu son pro-tecnoloxia, e
paréceme marabilloso, e non estou
dicindo que non tefia que existir,
pero ds veces podemos estar aqui
catro sentadas faldndonos polo telé-
fono e perdemos ese punto. Chega o
momento dunha entrevista, dunhas
oposicions, de defender unha tese, e
entén € cando dis: “Son eu, a mifia
voz e 0 meu corpo. Morro de medo,
a ver que pasa”. Ese entrenamento
quizais € o mdis importante que che
ofrece o teatro. E moitos mdis.

-As institucions piblicas deberian
axudar mais a este tipo de salas?
-Por suposto, porque tamén somos
parte delas. Ingravida estd inscrita
na Rede Galega de Salas. Hai cinco
en toda Galicia e unha témola aqui,
no Porrifio. Polo tanto, hai que ter
un apoio para que todos poidamos
vivir do teatro e non simplemente
sobrevivir.

-Tivo para o teatro algunha
repercusion a subida do IVE cul-
tural no 2008?

Claro que tivo. Un 21% de IVE é un
ataque directo, € non s aos que
facemos teatro, senén aos que vin-
des mercar a entrada. Cada entrada
en IVE son 1,05€. E moito, imaxi-
nade que unha compaififa vefla 4
billeteira, canta xente ten que vir
para cubrir ese traballo? Botade
contas. Non € real, pero ainda asi, faise.

-E que pensas da baixada do IVE
cultural que parece que se prevé
este ano ao 10%?

-Paréceme ben, pero insuficiente. A
seguridade social de artistas, ou no
formato de auténomos que é como
estdn a maioria dos artistas, aqui no
Estado espaiiol € elevadisima. En

Irene Moreira, segunda pola esquerda, coas alumnas de 2° BACH

que prepararon esta entrevista.

Francia, por exemplo, se ti te adicas
ds artes, durante os primeiros cinco
anos non pagas seguridade social.
Reparade en que normalmente un
artista non saca un bo produto o pri-
meiro ano, senén que ten que ir
aprendendo. Aqui o que se fai é que
nos sangran de tal maneira que catro
tolos sobrevivimos, ai, diariamente.

-Como responde o piblico do
Porrifio e do contorno?
-Responde demasiado ben. Tifiamos
unhas espectativas mdis baixas e de
repente vemos como o publico fun-
ciona. N6s temos unha media de
entre 25 e 35 espectadores, cada
venres, cada sdbado, cada domingo
e cada sdbado pola maii4. Iso para O
Porrifio, e para calquera sitio, ainda
que sexa unha cidade grande, é un
luxo.

-Que deberian facer as escolas ou
institutos para fomentar esta acti-
vidade?

-A educacién é fundamental. Do
mesmo Xeito que existe a materia
Miisica, deberia haber unha disci-
plina de Artes escénicas na que
aprender a ver e a cofiecer a arte
escénica. Todos pasamos por musi-
ca dende ben pequenos, pero non
todos pasamos por Teatro ou Danza.

-Que cres que deberiamos facer
cada un de nés para manter e
fomentar o teatro?

Aqui vir a Ingrdvida como publico.
Sen dubida. En Vigo, ir a Ensalle, a
Artika, ao Aforo, e se non hai no
sitio onde estamos, pois intentar
construilo.

-Existe en xeral na sociedade de
hoxe un interese polo teatro?
-Claro que existe, o que pasa € que
tamén o teatro ten que facer esfor-
Z0s, 4s veces, por querer comunicar
de maneira clara as ideas. O teatro é
algo que nunca vai morrer, en con-
tra do que algunha xente di. N6s en
crise sacamos peito. Sabemos vivir
na crise.

-Coidas que co tempo aumentara
o mimero de actores e actrices ou
ira a menos?

-Aumentard e en Galicia estd a
xogar un importante papel a ESAD,
que leva dez anos funcionando. Eu
cando quixen estudar  Arte
Dramitica tiven que marchar fora,
porque aqui non existia esa posibili-
dade. Agora as cousas mudaron. A
Escola ten as especialidades de
Interpretacion textual e xestual,
polo tanto saen moitos actores e
actrices; a de Direccion de escena e
Dramaturxia, e a de Escenografia.
Polo tanto, vai aumentar o interés
teatral porque cada vez traballa
mais xente neste sector.

-Como esta o teatro en Galicia?

-Cada vez estd mellor, polo que vos
acabo de comentar, pois a xente xa
o ve como unha posibilidade de
profesion, nas sdas multiples espe-
cialidades. Xa se ve nos tltimos
Marfa Casares, nos que a maioria
dos premios recaeu en xente moi
nova e da ESAD. Nunca tivemos
tantas escendgrafas como temos
agora, galegas e boas; tantos actores
e tantas actrices... E iso é porque
agora dispomos dunha escola potente.

-Cales son en xeral os autores que
mais admiras?

-Eu non vou dicir autores, vou dicir
autoras: Yasmina Reza, por exem-
plo. Moitos dos seus textos foron
levados ao cinema, coma Le dieu du
carnage (Un deus salvaxe) e en tea-
tro tivo moita sona Arte. E vou dicir
unha directora: Anne Bogart.

-E algunha obra representativa?
-Unha peza... Pois tampouco vou
dicir unha peza, vou dicir unha
artista. Chamase Angélica Liddell.
E unha performance, directora, dra-
maturga... E ela pon en escena os
seus propios textos. A verdade € que
¢ brutal.



